



1.Allaha şərik qoşmaq:

Allah-təala buyurur:"Allah Ona şərik qoşmağı qətiyyən bağişlamir.Bundan başqa olan günahi istədiyi şəxsə bağışlayır.Allaha şərik qoşan,şübhesiz ki,(haqq yolundan)azmişdır"(ən-Nisa, 116).Allah həmçinin buyurur: "Allaha şərik qoşana Allah Cənnəti haram etmişdir.Onun qisməti,heç şübhesiz ki,Cəhənnəmdir.Zalımlara yardım edən olmaz!" (ən-Maidə, 72)

2.Qəsdən adam öldürmək:

Allah (c.c) buyurur: "Hər kəs bir mö'mini qəsdən öldürərsə, onun cəzası əbədi atilacağı Cəhənnəmdir. O, Allahın qəzəbinə gələr və onun üçün böyük əzab hazırlanar" (ən-Nisa,93).Peyğəmbərimiz demişdir "Müsəlmanı hətta acı bir sözə görə belə öldürən şəxs Qiyamət günü alnında "Allahın mərhəmətindən məhrumdur"yazısı ilə gələcəkdir."

3.Özünü öldürmək:

Allah(c.c) buyurur: "..özünüzü öldürməyin.Həqiqətən, Allah sizə qarşı mərhəmətlidir! Hər kəs təcavüz və zülm etməklə bu işləri görərsə, Biz onu Cəhənnəm oduna atarıq.şübhesiz ki, bu da Allah üçün çox asandır"(ən Nisa,29-30).

4.Sehr,onu öyrənmək və ona əməl etmək:

Allah(c.c) buyurur:"....lakin şeytanlar sehri və Babildə Harut və Marut adlı mələyə nazil olaları xalqa öyrədərək kafir oldular" (əl Bəqərə,102)

5.Cadugərlərə və falçılara inanmaq:

Allah(c.c) byurur:"Bilmədiyin bir şeydən yapişma, çünki qulaq, ürək və göz - bunların hamısı sorğu suala çəkiləcəkdir" (əl Isra,36). Peyğəmbərimiz demişdir " Falçıya və ya sehrbaza müraciət edib onun dediklərinə inanan şəxsin 40 gün namazı qe'bul edilməz".

6.Namaz qılmamaq.

Allah (c.c) buyurur "Onlardan (Peyğəmbərlərdən -tərc) sonra namazı tərk edib şəhvətlərə uyan bir nəsil gəldi.Biz onları (bu nəsli -tərc) Ğəyy dərəsinə (Cəhənnəmdə-tərc) atacağıq" (Məryəm,59)

7.Zəkata mane olmaq.

Allah (c.c) buyurur "....Qızıl - gümüş yığıb onu Allah yolunda serf etməyənlərə şiddətli bir əzaba düçar olacaqları barədə xəbər ver" (ət Tovbə,34)

8.Oruc Tutmamaq.

Allah (c.c) buyurur: " Ey iman gətirənlər! Oruc tutmaq sizdən əvvəlkilərə vacib olduğu kimi ,sizə də vacib edildi ki bəlkə pis əməllərdən çəkinəsiniz!Oruc sayı müəyyən olan günlərdir. Sizdən xəstə və ya səfərdə olanlar tutmadiği günlər qədər başqa günlərdə oruc tutmalıdırlar...." (əl Bəqərə, 183-184).

9.Valideyinlərə hörmətsizlik.

Allah (c.c) buyurur "Rəbbin yalnız Ona ibadət etməyi və valideyinlərə xoş rəftar etməyi buyurmuşdur" (əl Isra ,23).

10.Zinakarlıq.

Allah (c.c) buyurur: " Zinaya da yaxınlıq etməyin.Bu çox çirkin bir əməl və pis bir yoldur" (əl Isra,32).

11.Uşaqbazlıq.

Peyğəmbərimiz demişdir "Allah Lüt tayfasının (Uşaqbazlıq və ya pederastiya ilə məşğul olanların-tərc) əməli ilə məşğul olanlara lə'nət etsin!"

12.Sələm.

Allah (c.c) buyurur: "Ey iman gətirənlər! Sələmi (borc üzərinə qoyulan faizi) qat-qat artırıb yeməyin. Allahdan qorxun ki,bəlkə xilas olasınız!" (Ali Imran,130).

13.Yetim malını yemək.

Allah (c.c) buyurur:" Həqiqətən, yetimlərin malını haqsızlıqla yeyənlərin yedikləri qarınlarında oda ceviriləcək və onlar alovlu Cəhənnəmə vasil olacaqlar" (ən Nisa,10)

14.Haram yemək.

Allah (c.c) buyurur."Bir -birinizin malını nahaq yerə yeməyin...."(əl Bəqərə,188).

15.Içki içmək.

Allah(c.c) buyurur:"Ey iman gətirənlər! Şərab da,qumar da, bütlər də,fal oxları da Şeytan əməli olan murdar şeylərdir.Bunlardan çəkinsəniz ,bəlkə ,xilas olasınız!” (əl Maidə,90) Peyğəmbərimiz demişdir “Allah Şərab içənlərin üsütnə ağılsıslıq palçığı tökəcəyini əhd etmişdir”. Soruşdular: “Ya Rəsulullah, ağılsızlıq palçığı nədir” Dedi: “Cəhənnəm əhlinin içdiyi araq və ya Cəhənnəm əhlinin içdiyi çaxır.”

16.Aradüzəltmək.

Bu o deməkdir ki , öz ailə üzvlərinin fahişəliyinə göz yumur.Allah (c.c) buyurur: “Zinakar kişi yalnız zinakar və ya müşrik (Allaha şərik qoşan-tərc) qadınla evlənə bilər.Zinakar qadın da yalnız zinakar və ya müşrik bir kişiyə ərə gedə bilər.Bu iş (evlənmə-tərc) mö’minlərə haramdır.” (ən Nur,3).

17.Qumar (meysir)

Allah (c.c) buyurur: “ ey iman gətirənlər! Şərab da,qumar da, bütlər də,fal oxları da Şeytan əməli olan murdar şeylərdir.Bunlardan çəkinsəniz ,bəlkə ,xilas olasınız!” (əl Maidə,90) Peyğəbərimiz demişdir: “Dostunu qumar oynamağa çağıran sözünə görə sədəqə veməlidir” .. Peyğəbərimiz demişdir “Az da olsa nərd oynayan adam elə bil ki, əlini donuz ətinə və ya yağına batırmış olur”

Ibn Ömər demişdir:” Nərdlə qumar oynayan donuz əti yemiş kimidir.Qumarsız nərd oynayan isə donuz yağına bulaşan kimidir.”

18.Ismətli qadinlara böhtan atmaq.

Allah (c.c) buyurur: “ Zinadan xəbərsiz, namuslu,ismətli,mö’min qadınları zinada ittiham edənlər dünyada və axirətdə lə’nətə düçar olacaqlar.Onları axitətdə dəhşətli bir əzab gözləyir”( ən Nur,23)

19.Oğurluq.

Allah (c.c) buyurur: “Oğru kişi ilə oğru qadının gördükləri işin əvəzi kimi Allahdan cəza olaraq (sağ) əllərini kəsin.Allah yenilməz qüvvət və hikmət sahibidir.” (əl Maidə,38.) Peyğəmbərimiz demişdir:”Zinakar insane zina edəndə mö’min olmaz,həmçinin oğru oğurluq edəndə mö’min olmaz.Lakin tövbə imkanı vardır.”

20.Yalan and.

Allah (c.c) buyurur : “Allah ilə olan əhdlərini və andlarını ucuz bir qiymətə satan şəxslərə axirət ne’mətlərindən heç bir pay yoxdur.Allah qiyamət günündə onları dindirməz, onlara nəzər salmaz və onlari təmizə çixarmaz.Onları dəhşətli bi əzab gözləyir.” (Ali Imran,77)

21.Alladan qeyrisinə and içmək.

Peyğəmbərimiz demişdir: “Allahdan qeyrisinə and içən Allaha şərik qoşmuş olur.Allah sizlərə öz atalarınıza and içməyi qadağan edir.And içən yalnız Allaha and içməlidir. əks təqdirdə sussun.”

22.Yalan

Allah (c.c)buyurur:”Sonra (Allaha) yalvarıb yalançılara Allahın lə’nət etməsini diləyək!” (Ali Imran,61)

23.Xəbərçilik.

Allah (c.c) buyurur: “ (Müşriklər) istədilər ki , sən onlara yumuşaqliq göstərəsən, onlar da sənə yumuşaqliq göstərsinlər.Və həm də itaət etmə hər (yalan yerə) and içənə,alçağa,qeybət edənə,söz gəzdirənə”(Nun,9-11).

24.Müsəlmanı söymək və lə’nətləmək.

Peyğəmbərimiz demişdir:”Müsəlmanı söymək abırsızlıqdır,onunla vuruşmaq isə küfrdür.Mö’mini lə’nətləmək onu öldürmək kimidir.”

25.Allahdan qeyrisinə qurban kəsmək.

Allah (c.c)buyurur: “üstündə Allahın adı çəkilməmiş heyvanların ətini yeməyin.”

Peyğəmbərimiz demişdir:” Allahdan qeyrisinə qurban kəsənə Allah lə’nət eləsin!”

Allahdan qeyrisinə qurban kəsmək - qəbr üstə,imamın adına, şeyxin adına və s. kimi qurban kəsməkdir.

26.Rüşvət almaq.

Allah (c.c) buyurur:”Bir- birinizin mallarını nahaq yerə mənimsəməyin (yeməyin) ,xalqın malının bir hissəsini bilərəkdən nahaq yerə yemək üçün günah yolla (rüşvətlə) hakimlərə müraciət etməyin” (əl Bəqərə,188)

27.Qadınlaın özlərini kişiyə,kişilərin isə özlərini qadına oxşatmaları.

Peyğəmbərimiz demişdir” Allah özünü kişilərə oxşadan qadınlara,həmçinin özünü qadına bənzədən kişilərə lə’nət etsin.Kişi paltarı geyən qadına ,qadın paltarı geyən kişiyə Allah lə’nət etsin!”

28. çəkidə və ölçüdə aldatmaq.

Allah (c.c) buyurur:” vay halına çəkidə və ölçüdə aldadanların! O kəslər ki, özləri xalqdan bir şey aldıqları zaman onu tam ölçüb alar,xalq üçün bir şey ölçdükdə və ya çəkdikdə isə onu əksilsərlər.Məgər onlar (öləndən sonar) diriləcəklərini düşünmürlər? özü də dəhşətli bir gündə?!” (əl Mütəffifin,1-5)

29.Allah Peyğəməbərinin (s) səhabələrindən kimi isə söymək.

Peyğəmbərimiz demişdir” Mənim səhabələrimi söyməyin.Allaha and olsun,sizlərdən biri özü ağırlığında qızıl xərcləsə belə onlardan birinin verdiyi bir ovuc qədər ,hətta onun yarısına bərabər olmaz.”

Günahların nəticələri:[color=#FF0000]

1.Allaha asiliyə səbəb olur

2.Elmdən məhrum edir.

3.Ruzini azaldır.

4.Itaətsizliyə aparır.

5.Qəlbi və cismi zəiflədir.

6. özünə bənzər əməllər doğurur.

7.Iradəni zəiflədir.

8.Itaətsizlik ağılı çaşdırır.

9.Xeyri aradan qaldırır, şər işlərə yol açır.

10.Günahkar özünü tənha hiss edir.

11.Günahkara özünü unutdurur.

Tövbəyə çağırış…

əgər göstərilən günahlardan hər hansı birinin və ya hamsının sahibisənsə tövbə etməyə tələs!Allah bunu bizə əmr edərək buyur: “Ey mö’minlər! hamılıqla Allaha tövbə edin ki, bəlkə,nicat tapasınız” (ən Nur,31) Bu günahlardan tövbə etməsən nə bu dünyada nə də ki, axirətdə nicat tapmazsan..

Ölüm səni haqlamamışdan əvvəl tövbə etməyə tələs,cənazə namazı sənə çatmamışdan namaz qıl! əlinə fürsət düşmüşdür, Allahın haqqına qarşı yol verdiyin israf və nöqsanları aradan qaldıra bilərsən..

Ölüm qapını döyəndə tövbə etmək istəsəndə gec olar.Allah (c.c) byurur: “Nəhayət ,onlardan (müşriklərdən) birini ölüm haqlayanda o belə deyir: “Ya Rəbb! Məni geri (dünyaya) qaytar! Bəlkə,indiyə qədər puça çıxardiğım ömrün müqabilində yaxşı bir iş gördüm.Xeyr, bu onun dediyi boş,faydasız bir sözdür.Onlar (öldükdən sonar) qiyamət gününə qədər bərzəx aləmində qalacaqlar.”( əl Mu’minun,99-100).Bilməlisən ki,Allah yalnız aşağıdakı beş sərt daxilində tövbəni qəbul edir.

1.Allaha səmimi qəlbdən bağlılıq, xeyir əməllər,Onun əzabından nicat tapmaq.

2.Günah işə görə peşman olmaq, öz əməlinə görə kədərlənmək və onu bir daha təkrar etməmək 

3.Günah işdəndərhal uzaqlaşmaq,bu istər Allahın haqqına qarşı olsun istərsə də haram əməl olsun,ondan derhal əl çəkilməlidir. əgər başqalarının haqqını mənimsəməklə günah işlədibsə, dərhal onların haqqını qaytarmaq və onlardan üzr istəmək,halallıq diləmək vacibdir.

4.Gələcəkdə bu günahların heç birinin təkrar edilməməsi üzərində israr etmək.

5.Tövbə əcəl insanı haqlamamışdan əvvəl edilməlidir.

Ilahi! Bizim səmimi tövbəbizi qəbul et!Bunu bizdən Sən Qəbul et!Sən hər şeyi eşidən və bilənsən!

“Hüseyni (ə) qarşıda böyük bir müsibət gözləyir. Bəni Üməyyədən olan bir dəstə zalım, oğlumu öldürəcək"

Həzrət Peyğəmbər (s.ə.s) dəfələrlə Hüseyni qucağına alıb öpər, ağlayar və belə buyurarmış 

Aşura günü bir çox əlamətdar hadisələr baş versə də müsəlmanlar bu günü daha çox Hz. Muhammədin (Ə) nəvəsi imam Hüseynin (Ə) şəhid olduğu gün kimi xatırlayır. 

İmam Hüseyn Əleyhissəlam

İmamin şəxsiyyəti

Adı: Hüseyn (ə)

Ləqəbi: Seyyidüş-şühəda

Künyəsi: Əbu Abdullah
Atası: Əli (ə)

Anası: Fatimeyi-Zəhra (s)

Babası: Peyğəmbər (s.ə.s)

Doğum ili: Hicri 4-cü il

İmamlıq müddəti: 10 il

Ömrü: 57 il

Şəhidlik: Hicri 61-ci ildə Yezidin əmri ilə şəhid edildi.

Məzarı: Kərbəlada (İraq)

Təvəllüdü

Həzrət Fatimənin ikinci övladı 4-cü hicri ilinin Şəban ayının 3-də Mədinə şəhərində dünyaya göz açıb. Həzrət Peyğəmbər (s.ə.s) bu xəbəri eşidən kimi sevinə-sevinə qızının evinə tərəf yola düşüb. Əziz Peyğəmbərimiz (s.ə.s) körpəni qucağına alıb, sağ qulağına azan, sol qulağına isə iqamə oxuyub. Həzrət Hüseyni (ə) birinci dəfə Allahın adı ilə yaxından tanış edib.

Təvəllüdün yeddinci günü Allah tərəfindən Həzrət Peyğəmbərə (s.ə.s) nazil olan mələk belə dedi: “Harun, Musa peyğəmbərə qardaş, dost və bütün çətinliklərdə onun köməyinə gələn bir sirdaş olduğu kimi, Əli (ə) də sənin dostun və qardaşındır. Buna görə də bu uşağın adını Harunun oğlunun adı olan Şübeyr (ərəbcə Hüseyn) qoy”. Beləliklə, Həzrət Hüseyn əleyhissəlamın adı Allah tərəfindən qoyuldu.

Həzrət Peyğəmbər (s.ə.s) dəfələrlə bu uşağı qucağına alıb öpər, ağlayar və belə buyurardı: “Hüseyni (ə) qarşıda böyük bir müsibət gözləyir. Bəni Üməyyədən olan bir dəstə zalım, oğlumu öldürəcək. Onlar qiyamət günü həmişəlik olaraq mənim şəfaətimdən məhrum olacaqlar”.

Peyğəmbərin Hüseynə olan məhəbbəti

Həzrət Peyğəmbərin (s.ə.s) əshabından olan Salman Farsi bu barədə belə deyib: “Peyğəmbərin (s.ə.s) oğlu Hüseyni (ə) dizi üstündə oturdub onu öpərkən nəvaziş etdiyini gördüm. Bu zaman həzrət belə buyurdu: Sən imamsan, imamın oğlu və imamların atasısan. Sənin nəslindən doqquz imam dünyaya gələcəkdir ki, onların axırıncısı vəd olunmuş Məhdidir”.

Peyğəmbərin (s.ə.s) Hüseynə (ə) olan sevgi və məhəbbətini ən yaxşı şəkildə ifadə edən cümləsi budur: “Hüseyn (ə) məndən, mən də Hüseyndənəm (ə). Hər kim Həsən (ə) və Hüseyni (ə) sevsə, məni sevib. Hər kəs onlarla düşmənçilik etsə, mənimlə düşmənçilik edibdir”.

Hüseyn (Ə) ata-anasına köməkçi idi

Həzrət imam Hüseyn əleyhissəlam ömrünün altı ilini babası Peyğəmbər (s.ə.s) ilə keçirib. Peyğəmbərin (s.ə.s) vəfatından sonra isə otuz il atası Əli (ə) ilə yaşayaraq onun bütün dərdlərinə, çətinliklərinə şərik olmuş və həmişə atasını müdafiə etmişdi. Necə ki, bir gün Peyğəmbərin (s.ə.s) məscidinə gəlib ikinci xəlifənin babasının minbəri üstündə oturub danışdığını görəndə, Hüseyn (ə) fəryad edib dedi: “Babamın və atamın minbərindən düş aşağı! Ora sənin yerin deyil”.

Atasının xəlifə olduğu bir neçə il ərzində fədakar və yorulmaz bir əsgər kimi İslamı müdafiə edir, eləcə də zalımlar əleyhinə mübarizə aparırdı. Cəməl, Siffeyn və Nəhrəvan müharibələrində o da, qardaşı imam Həsən Müctəba (ə) kimi iştirak etmiş, dəfələrlə atası ilə çiyin-çiyinə düşmənə qarşı döyüşmüşdü. Atasının şəhadətindən sonra qardaşını rəhbər və imam kimi qəbul etmiş və özünə verilən sualları qardaşı imam Həsənə (ə) həvalə etmişdi.

İmam Hüseyn (Ə) Müaviyənin dövründə
İmam Həsən əleyhissəlam Müaviyə tərəfindən şəhid edildikdən sonra Əli əleyhissəlamın 46 yaşında olan ikinci oğlu imam Hüseyn əleyhissəlam xəlifəlik və imamət məqamına yetişmişdi.

İmam Hüseyn əleyhissəlam çox yaxşı bilirdi ki, müsəlmanların başına gələn bütün bədbəxtliklər Müaviyə tərəfindəndir və Müaviyə müxtəlif hiylə və planlarla İslamın əsaslarını məhv etmək istəyir. Amma Müaviyə özünü xalqa elə göstərirdi ki, guya, İslam və müsəlmanların halına yanan yeganə adamdır. Buna görə də imam Hüseyn əleyhissəlam onunla aşkar şəkildə mübarizə apara bilmirdi. Çünki bilirdi ki, mübarizəyə qalxarsa, taleyi qardaşının taleyi kimi olacaq. Buna görə də imam (ə) çalışırdı ki, xalqı cəhalət və nadanlıq yuxusundan ayıldıb, tədricən şüurlu adamları öz tərəfinə çəkərək onlardan İslamın mənafeyi naminə istifadə etsin. İmam (ə) hələ mömin şəxslərin tərbiyəsi ilə məşğul ikən, bəzən Müaviyənin əleyhinə də danışırdı. Müaviyə oğlu Yezid üçün xalqdan beyət aldığı zaman, imam Hüseyn əleyhissəlam bu işə qarşı çıxıb Müaviyəyə göndərdiyi məktublar vasitəsilə onu rüsvay etmişdi. Həmin məktublardan bəziləri:

1. “Ey Peyğəmbər xəlifəsi olduğunu iddia edən Müaviyə! Sən Əzra çölündə Hicr ibn Ədiyyi və dostlarını öldürmədinmi? Demək, sən qatil və günahkarsan, səni cəzalandırmaq lazımdır və sənin ümmətin rəhbəri olmağa haqqın yoxdur”.

2. “Ey Müaviyə! Sən illər boyu xalqın arasında atası bəlli olmayan Ziyadı öz qardaşın və əbu Süfyanın haramzadə oğlu olaraq tanıtmadınmı? Beləliklə, sən öz ailənin təmiz olmadığını etiraf edibsən. Buna görə də sənin İslam ümmətinə rəhbərlik etməyə haqqın yoxdur”.

3. “Ey Müaviyə! Sənin çirkin əməllərindən biri də budur ki, Yezid adlı səfeh bir cavanı xalqa hakim edib onun üçün camaatdan zorla beyət alırsan. Deməli, sən Allahın dinini xarab edib müsəlmanları oyuncaq hesab edirsən”.

Əziz müsəlmanlar!

Qurani-Kərim insanlara hidayət yolunu göstərərək onları dünya və axirət səadətini nəsib etmək üçün Allah tərəfindən göndərilən ilahi kitabdır. Bu kitab, səmavi kitablar zəncirinin Xatəmu'l-Ənbiyaya, yəni sonuncu peyğəmbər Həzrəti Muhəmmədə 23 il ərzində ayə ayə, surə surə nazil olunmuş son həlqəsidir. Bu kitab hər cür təhrifdən və dəyişdirilmədən qorunmuş, bəşəriyyətin həqiqi səadətini təmin edəcək hökmləri, məsələləri, qayda-qanunları əhatə edən bir kitabdır. Müqəddəs kitabların ən fəzilətlisi və sonuncusudur. 

Qurani-Kərim, həm ifadə, həm də məna etibarilə möhtəşəm və əbədi bir möcüzədir. Onun əbədi incəliklərinin, gözəl ifadə üslubunun və daşıdığı mənaların ölçüsü yoxdur. Bu günə qədər heç kim onun ən qısa ayəsinin və ya surəsinin bir oxşarını gətirə bilməmiş, heç vaxt da gətirə bilməyəcəkdir. O, səmavi bir fəsahət və bəlağət mücəssəməsidir.

Şübhə yoxdur ki, ilahi bir möcüzə olan Quran nə ifadə, nə də məna etibarilə şeir xüsusiyyəti daşımır. Çünki şeir tamamilə insan beynini məhsuludur. Halbuki Quranın həm mübarək kəlamları, həm də mənaları ülvidir, ilahi vəhyin məhsuludur. Orada heç bir bəşəri təsir və əlavə yoxdur.

Quranın özünəməxsus üslubuna xas olan axıcılıq və təsir gücü səbəbilə hələ ilk dövrlərdən kafirlər Həzrəti Peyğəmbəri şair, Quranı isə şeir adlandırmışlar. Uca Allah bu iftiraya «Biz ona şeir öyrətmədik və bu ona heç yaraşmaz da. Ona vəhy olunan ancaq öyüd-nəsihət və açıq-aşkar Qurandır» (Yasin, 69) ayəsi ilə cavab vermiş, beləcə nazil etdiyi son kitabı və onun müqəddəsliyini qəbul etməyən münasibəti və zehniyyəti rədd etmişdir.

Quranın müxtəlif dillərə tərcümələri tam olaraq Quran olmasalar da, onun daşıdığı ilahi mesacları müəyyən ölçüdə əks etdirdikləri üçün onlar da müqəddəs sayılırlar. Lakin Quran tərcümələrini insan beyninin məhsulu olan adi kitablarla bir tutmaq yanlış və təhlükəlidir. 

Buna baxmayaraq, Quranın tərcüməsinin də oxunması ibadət sayılır. Ona görə də, Quran tərcümələrinə, hətta içində Qurandan ayə olan başqa kitablara diqqətlə yanaşmalı, onları natəmiz yerlərdə saxlamamalı, başqa kitabların altına qoymamalı, bacardığımız qədər onlara təmiz halda toxunmalı, əlimizdə gəzdirərkən qurşaqdan aşağı tutmamalıyıq. Bəzi yerlərdə Quran tərcümələrinin, hətta orijinal Quranların belə natəmiz yerlərdə satılması arzu olunmaz haldır. Unutmayaq ki, əlimizdəki kitab «Bu Quran haqqla nahaqqı ayırd edən kəlamdır. O, oyun-oyuncaq deyildir» (Tariq, 13-14) buyuran sevimli Rəbbimiz tərəfindən göndərilib və hamımızın yeganı xilas yolu bu kitabdan keçir. 

Bütün insanları vəhdətə, qardaşlığa, birlik və bərabərliyə dəvət edən bu Quranın hikmət dolu hökmlərini olduğu kimi qəbul etmək, bütün məzmununa tam şəkildə riayət etmək bütün bəşəriyyət üçün ən müqəddəs vəzifədir. Gəlin bu vəzifəmizi unutmayaq və hər bir dərdimizə şəfanı Quranda axtaraq. Axı bir hədisdə də buyurulduğu kimi, «ən xeyirli dərman – Qurandır».


